
OʻZBEKISTON RESPUBLIKASINING YANGI 
TAHRIRDAGI KONSTITUTSIYASI ASOSIDA 

JINOYAT QONUNINI TAKOMILLASHTIRISH BOʻYICHA 
AYRIM MULOHAZALAR

Safarov Djaxongir Ismoilovich,
Oʻzbekiston Respublikasi Prezidenti Administratsiyasi 

masʼul xodimi, 
yuridik fanlar doktori, dotsent

ORCID: 0009-0000-7199-4071
e-mail: jaxongir@mail.ru

Annotatsiya. Maqolada Oʻzbekiston Respublikasining yangi tahrirdagi Konstitutsiyasi 
asosida jinoyat qonunini takomillashtirishning bir qator yoʻnalishlari tahlil qilindi. Bunda ilmiy 
bilishning tahliliy, umumlashtirish, qiyosiy-huquqiy, tizimli-tuzilmaviy va formal yuridik oʻrganish 
usullaridan foydalanildi. Oʻzbekiston Respublikasining yangi tahrirdagi Konstitutsiyasi tegishli 
qonunlar va boshqa normativ-huquqiy hujjatlar qabul qilinishidan yoki mavjudligidan qatʼi nazar, 
toʻgʻridan toʻgʻri amal qiladi, bu esa boshqa qonun hujjatlari, shu jumladan, insonning asosiy 
huquq va erkinliklariga daxl qiluvchi jinoyat qonunining ham Konstitutsiyaga muvofiqligini koʻrib 
chiqishni taqozo etadi. Shu munosabat bilan maqolada yangi tahrirdagi Konstitutsiyadan kelib 
chiqib, Jinoyat kodeksini takomillashtirish boʻyicha soha vakillari oldida turgan asosiy vazifalar 
haqida fikr yuritilgan. Xususan, jinoiy jazo choralarini mutanosiblik va yetarlilik konstitutsiyaviy 
prinsiplariga muvofiqligi nuqtayi nazaridan qayta koʻrib chiqish yoʻnalishida ozodlikni cheklash 
jazosini qoʻllash mumkin boʻlgan shaxslar doirasini aniq belgilash, Jinoyat kodeksida nazarda 
tutilgan jazo choralarining eng kam va eng koʻp miqdorlari oraligʻidagi jazo choralarini qoʻllash 
asoslarini tushuntiruvchi qoʻllanma tayyorlash, mutanosiblik va yetarlilik kabi konstitutsiyaviy 
prinsiplardan kelib chiqib, ayrim jinoyatlarni dekriminalizatsiya qilish hamda ayrim jinoiy 
jazo miqdorlarini qayta koʻrib chiqish boʻyicha takliflar ilgari surilgan. Shuningdek, Jinoyat 
kodeksining tegishli institutlarini davlatning jabrlanganlarga yetkazilgan zararning oʻrni 
qoplanishi uchun shart-sharoitlar yaratish toʻgʻrisidagi konstitutsiyaviy majburiyatini amalga 
oshirish nuqtayi nazaridan qayta koʻrib chiqish hamda Jinoyat kodeksida taqiqlangan ayrim 
jinoyat tarkiblarini yangi tahrirdagi Konstitutsiyaga muvofiqlashtirish boʻyicha ham aniq taklif va 
tavsiyalar ishlab chiqilgan.

Kalit soʻzlar: konstitutsiya, konstitutsiyaviy prinsip, mutanosiblik prinsipi, yetarlilik prinsipi, jazo 
tizimi, ozodlikni cheklash, dekriminalizatsiya, jabrlanuvchi, zarar 

НЕКОТОРЫЕ СУЖДЕНИЯ ПО СОВЕРШЕНСТВОВАНИЮ УГОЛОВНОГО 
ЗАКОНОДАТЕЛЬСТВА НА ОСНОВЕ НОВОЙ РЕДАКЦИИ КОНСТИТУЦИИ 

РЕСПУБЛИКИ УЗБЕКИСТАН

Сафаров Джахонгир Исмаилович,
доктор юридических наук, доцент,

 ответственный сотрудник Администрации 
Президента Республики Узбекистан

Аннотация. В статье проанализированы основные направления совершенствования 
уголовного законодательства на основе новой редакции Конституции Республики Узбекистан. 
В ходе исследования использованы аналитический, обобщающий, сравнительно-правовой, 
системно-структурный и формально-юридический методы научного познания. Новая 
редакция Конституции Республики Узбекистан действует непосредственно, независимо 
от принятия или наличия соответствующих законов и иных нормативно-правовых актов, 
что требует пересмотра соответствия других законодательных норм, включая уголовное 
законодательство, затрагивающее основные права и свободы человека, положениям 
Конституции. В этой связи в статье рассматриваются ключевые задачи, стоящие перед 
специалистами в области уголовного права по совершенствованию Уголовного кодекса. В 
частности, в контексте конституционных принципов пропорциональности и достаточности 
наказаний предлагается: чётко определить круг лиц, к которым может применяться 
наказание в виде ограничения свободы; подготовить руководство по применению наказаний, 
разъясняющее основания назначения наказаний в пределах минимальных и максимальных 
размеров, предусмотренных Уголовным кодексом; на основе принципов пропорциональности 
и достаточности внести предложения по декриминализации отдельных деяний, а также 
по пересмотру размеров отдельных уголовных наказаний. Кроме того, в статье выдвинуты 
предложения по пересмотру соответствующих институтов Уголовного кодекса с учётом 
конституционной обязанности государства создавать условия для возмещения ущерба, 
причинённого потерпевшим. Также предложены конкретные рекомендации по приведению 
отдельных составов преступлений, предусмотренных уголовным законодательством, в 
соответствие с новой редакцией Конституции.

Ключевые слова: конституция, конституционный принцип, принцип пропорциональности, 
принцип достаточности, система наказаний, ограничение свободы, декриминализация, 
потерпевший, ущерб

SOME CONSIDERATIONS ON IMPROVING THE CRIMINAL LEGISLATION BASED ON THE 
NEW EDITION OF THE CONSTITUTION OF THE REPUBLIC OF UZBEKISTAN

Safarov Djakhongir Ismoilovich,
Responsible Of�icer of the Administration of the President

of the Republic of Uzbekistan
Doctor of Science in Law, Associate Professor

Abstract. The article analyzes a number of directions for improving criminal law based on the 
new version of the Constitution of the Republic of Uzbekistan. In this case, analytical, generalizing, 
comparative-legal, system-structural, and formal-legal methods of scienti�ic knowledge were used. The 
Constitution of the Republic of Uzbekistan in the new edition is directly applicable regardless of the 
adoption or existence of relevant laws and other regulatory legal acts, which requires consideration 
of the constitutionality of other legislative acts, including criminal law affecting fundamental human 
rights and freedoms. In this regard, the article discusses the main tasks facing industry representatives 

Kirish
2023-yil 30-aprelda xalqimiz tafakkuri 

va siyosiy-huquqiy ongining yuksak na-
munasi sifatida oʻtkazilgan referendumda 
Oʻzbekiston Respublikasining umumxalq 
ovoz berish yoʻli bilan qabul qilingan yangi 
tahrirdagi Konstitutsiyasi [1] huquqshunos 
olimlar oldiga barcha huquq sohalarini ya-
ngilangan asosiy qonun asosida qayta koʻrib 
chiqish va takomillashtirish boʻyicha jiddiy 
vazifalarni qoʻydi [2].

Referendum yakunlari boʻyicha 
Oʻzbekiston Respublikasining 2023-yil 
1-mayda eʼlon qilingan  “Oʻzbekiston Respub-
likasi Konstitutsiyasi toʻgʻrisida”gi OʻRQ–837-
son Konstitutsiyaviy qonunida [3] u kuchga 
kirguniga qadar Oʻzbekiston hududida amal-
da boʻlgan qonunlar va boshqa normativ-hu-
quqiy hujjatlar yangi tahrirdagi Oʻzbekiston 
Respublikasi Konstitutsiyasiga zid boʻlmagan 
qismiga ko‘ra qoʻllanishi, shuningdek, yangi 
tahriridagi Konstitutsiya normalari tegishli 
qonunlar va boshqa normativ-huquqiy huj-
jatlar qabul qilinishidan yoki mavjudligidan 
qatʼi nazar, toʻgʻridan toʻgʻri amal qilishi 
belgilanganligi oʻz navbatida bu boradagi 
masʼuliyatni yanada kuchaytirdi.

Material va metodlar
Tadqiqot jarayonida mamlakatimizda 

amalga oshirilayotgan konstitutsiyaviy 
islohotlar natijasida qabul qilingan yangi 
tahrirdagi Konstitutsiyadan kelib chiqib, soha 

va tarmoq qonun hujjatlarini qayta koʻrib 
chiqish va muvo�iqlashtirish zarurati ochib 
berishga harakat qilindi. 

Bu masʼuliyat, ayniqsa, jinoyat qonuni 
uchun yanada dolzarblashadi. Zero, adabi-
yotlarda taʼkidlanganidek, “jinoyat qonunini 
adolat nuqtayi nazaridan davlat irodasining 
aksi, jamiyatning uning alohida aʼzosiga nis-
batan munosabati sifatida koʻrish mumkin. 
Jinoyat qonunida xalq irodasi bilan qabul qi-
lingan qonun va qoidalarni buzishning ijtimo-
iy xav�li darajasi uchun sanksiyalar qamrab 
olingan boʻlib, ushbu harakatlarga nisbatan 
maʼmuriy va fuqarolik javobgarligini qoʻllash 
yetarli boʻlmaydi. Jinoiy javobgarlikning 
yoʻqligi yoki yetarli emasligi boshqa qonun-
larni insofsiz ijrochilari oldida kuchsiz qilib 
qoʻygan bo‘lardi, insonning tabiiy huquqlarini 
xavf ostida qoldirardi” [1].

Shu bois, ushbu maqolada ilmiy bilishning 
tahliliy, umumlashtirish, qiyosiy-huquqiy, 
tizimli-tuzilmaviy va formal yuridik oʻrganish 
usullaridan foydalanilgan holda Oʻzbekiston 
Respublikasining yangi tahrirdagi Konstitut-
siyasi asosida jinoyat qonunini takomillashti-
rish boʻyicha ayrim mulohazalar bildirildi.

Tadqiqot natijalari
Huquqshunos olimlar Konstitutsiya 

jinoyat huquqining muhim manbayi hamda 
jinoyat qonunini takomillashtirish uchun 
asos ekanini eʼtirof etadilar [4]. Shunga koʻra, 
taʼkidlash lozimki, yangi tahrirdagi Konsti-

in improving the Criminal Code based on the new version of the Constitution. In particular, in the 
direction of reviewing the measures of criminal punishment from the point of view of compliance with the 
constitutional principles of proportionality and suf�iciency, proposals have been put forward to clearly 
de�ine the range of persons to whom the punishment of restriction of liberty can be applied, to prepare 
a manual explaining the grounds for applying punitive measures between the minimum and maximum 
amounts of punitive measures provided for in the Criminal Code, to decriminalize certain crimes, 
and to review the amounts of certain criminal punishments based on such constitutional principles as 
proportionality and suf�iciency. Also, speci�ic proposals and recommendations have been developed for 
reviewing the relevant institutions of the Criminal Code in terms of implementing the constitutional 
obligation of the state to create conditions for compensation for damage caused to victims, as well as for 
bringing certain elements of crimes prohibited by the Criminal Code into compliance with the new version 
of the Constitution.

Keywords: constitution, constitutional principle, principle of proportionality, principle of adequacy, 
system punishment system, restriction of liberty, decriminalization, victim, damage

tutsiya barcha huquq sohalari singari jinoyat 
huquqi oldiga ham bir qator vazifalarni 
qoʻymoqda. Ushbu maqolada mazkur vazifa-
larning ayrimlari haqida toʻxtalib oʻtamiz.

Birinchidan, jinoiy jazo choralarini muta-
nosiblik va yetarlilik konstitutsiyaviy prinsip-
lariga muvo�iqligi nuqtayi nazaridan qayta 
koʻrib chiqish zarur. Xususan, yangi tahrirdagi 
Konstitutsiyaning 20-moddasiga muvo�iq, 
davlat organlari tomonidan insonga nisbatan 
qoʻllanadigan huquqiy taʼsir choralari muta-
nosiblik prinsipiga asoslanishi va qonunlarda 
nazarda tutilgan maqsadlarga erishish uchun 
yetarli boʻlishi kerak.

Maʼlumki, huquqiy taʼsir choralariga 
jinoiy, maʼmuriy, intizomiy jazo choralari, 
moliyaviy sanksiya, neustoyka (penya, jari-
ma), litsenziyani toʻxtatish yoki bekor qilish, 
daʼvoni taʼminlash choralari, sud jarimalari, 
maʼmuriy qamoq, maʼmuriy tartibda uy-joyi-
dan koʻchirish kabilar kiradi [5]. Qonunchi-
likning batafsil tahlili shuni koʻrsatmoqdaki, 
Oʻzbekiston Respublikasining 1990–2023-yil-
larda qabul qilingan 11 ta kodeksi va 253 ta 
yaxlit qonunida jami 162 ta huquqiy taʼsir 
choralari nazarda tutilgan. Xususan, Jinoyat 
kodeksida [6] nazarda tutilgan jinoiy jazolar 
va tibbiy yoʻsindagi majburlov choralari ham 
huquqiy taʼsir chorasi hisoblanib, yangilan-
gan Konstitutsiyadan kelib chiqib, ularning 
mutanosiblik va yetarlilik prinsiplariga mu-
vo�iqligini koʻrib chiqish zarur.

Jinoyatchiga nisbatan qoʻllanishi nazarda 
tutilgan jinoyat-huquqiy taʼsir choralarining 
mutanosiblik va yetarlilik talablariga muvo�iq 
boʻlishining konstitutsiyaviy sharti jinoiy 
javobgarlik choralarini differensiatsiya qilish-
ni, shu jumladan, jinoyat qonunida turlicha 
miqdordagi va huquqni cheklovchi turdagi 
har xil jazo choralari, oʻzaro farqlanuvchi va 
muqobil sanksiyalar mavjudligini, sudlarga 
jinoiy jazoni tayinlashni individuallashtirish 
imkonini beruvchi muayyan mezonlar mav-
judligini nazarda tutadi [7; 8].

Albatta, Jinoyat kodeksining insonpar-
varlik (jinoyat sodir etgan shaxsga nisbatan 

u axloqan tuzalishi va yangi jinoyat sodir 
etishining oldini olish uchun zarur hamda 
yetarli boʻladigan jazo tayinlanishi yoki 
boshqa huquqiy taʼsir chorasi qoʻllanishi) va 
odillik (shaxsga nisbatan qoʻllanadigan jazo 
yoki boshqa huquqiy taʼsir chorasi odilona 
boʻlishi, yaʼni jinoyatning ogʻir-yengilligiga, 
aybning va shaxsning ijtimoiy xav�lilik dara-
jasiga muvo�iq boʻlishi kerakligi) prinsiplari 
maʼlum darajada mutanosiblik va yetarlilik 
prinsiplarini qamrab oladi. 

Shunday boʻlsa-da, yangi tahrirdagi Kons-
titutsiya talablari asosida jinoiy jazolar tizimi 
va miqdorini qayta koʻrib chiqish maqsadga 
muvo�iq, deb oʻylaymiz.

Ikkinchidan, Jinoyat kodeksining tegishli 
institutlarini davlatning jabrlanganlarga 
yetkazilgan zararning oʻrni qoplanishi uchun 
shart-sharoitlar yaratish toʻgʻrisidagi kons-
titutsiyaviy majburiyatini amalga oshirish 
nuqtayi nazaridan qayta koʻrib chiqish zarur.

Maʼlumki, yangi tahrirdagi Konstitutsi-
yaning 29-moddasida huquqbuzarliklardan 
jabrlanganlarning huquqlari qonun bilan 
muhofaza qilinishi, davlat jabrlanganlarga 
himoyalanishni va odil sudlovdan foydala-
nishni taʼminlashi, ularga yetkazilgan zarar-
ning oʻrni qoplanishi uchun shart-sharoitlar 
yaratishi belgilandi.

Boshqacha aytganda, davlat asosiy qo-
nun bilan oʻz zimmasiga jabrlanganlarga 
yetkazilgan zararning oʻrni qoplanishi uchun 
shart-sharoitlar yaratish majburiyatini oldi. 
Albatta, jabrlanganlarga yetkazilgan zarar-
ning oʻrnini qoplash uchun shart-sharoitlar 
yaratish kompleks ish boʻlib, bu nafaqat ji-
noyat-huquqiy, balki jinoyat-protsessual va 
maʼmuriy vositalarni takomillashtirishni, 
uning institutsional asoslarini yaratishni ham 
talab qiladi. 

Uchinchidan, Jinoyat kodeksida taqiqlan-
gan ayrim jinoyat tarkiblarini yangi tahrir-
dagi Konstitutsiyaga muvo�iqlashtirish lozim.
Shu nuqtayi nazardan ushbu maqola doira-
sida Jinoyat kodeksidagi ayrim moddalarni 
yangi tahrirdagi Konstitutsiyaga shaklan va 

mazmunan moslashtirish boʻyicha baʼzi mu-
lohazalarni ham bildirib oʻtish oʻrinli boʻladi.

Tadqiqot natijalari tahlili
Jinoiy jazo choralarini mutanosiblik va 

yetarlilik konstitutsiyaviy prinsiplariga 
muvo�iqligi nuqtayi nazaridan qayta koʻrib 
chiqish boʻyicha birinchi yoʻnalish doirasi-
da, taʼkidlash lozimki, Jinoyat kodeksining 
43-moddasiga muvo�iq, jinoiy jazo tizimi 
9 ta asosiy va 1 ta qoʻshimcha jazolardan 
iborat [9]. Jazo choralarini mutanosiblik va 
yetarlilik kabi konstitutsiyaviy prinsiplarga 
muvo�iqligi nuqtayi nazardan baholaganda 
bir qator tizimli va joriy muammolar koʻzga 
tashlanadi.

Birinchi – ozodlikni cheklash va ozodlik-
dan mahrum qilish tarzidagi jazolar Jinoyat 
qonunida bir xil ogʻirlikdagi jazo choralari 
sifatida nazarda tutilgan boʻlsa-da, amalda 
ular oʻrtasidagi tafovut juda ham katta ekan-
ligi yaqqol namoyon boʻlmoqda. Boshqacha 
aytganda, barcha sudlanuvchilar ozodlikdan 
mahrum etish chorasini emas, ozodlikni 
cheklash tarzidagi jazo chorasi tayinlanishini 
soʻraydilar. 

Ushbu jazo choralari tabiati oʻrtasidagi 
farq sudlanuvchilarning erkinligini cheklash 
darajasi, ularni saqlash muhiti va bu bilan 
bogʻliq boʻlgan boshqa jihatlari tufayli keskin 
farq qiladi. Eng asosiysi, ozodligi cheklangan 
shaxs ozodligidan toʻliq mahrum boʻlmaydi 
va u jamiyatdan ajratilmay saqlanadi. Ozod-
likni cheklash jazo chorasining ozodlikdan 
mahrum etishga muqobil chora sifatidagi ij-
timoiy ahamiyatini kamsitmagan holda u tom 
maʼnoda ozodlikdan mahrum etishga teng 
emasligini ishonch bilan taʼkidlash mumkin. 

Shundan kelib chiqqan holda ozodlikdan 
cheklash tarzidagi jazo chorasini qoʻllash 
mumkin boʻlgan shaxslar doirasini aniq belgi-
lab qoʻyishni taklif qilamiz. Xususan, ozodlik-
dan cheklash jazosini homilador yoki bola-
lari uch yoshga toʻlmagan ayollarga, voyaga 
yetmaganlarga va oltmish yoshdan oshgan 
erkaklarga, nogironligi boʻlgan shaxslarga, 
ijtimoiy xav�i katta boʻlmagan va ehtiyotsizlik 

oqibatida (odam oʻlimiga sabab boʻlgan ho-
latlar bundan mustasno) jinoyat sodir etgan 
shaxslarga nisbatan tayinlanishi mumkinligi-
ni belgilash maqsadga muvo�iq. 

Ozodlikni cheklash tarzidagi jazo 
qoʻllanishi mumkin boʻlgan doiraning bu 
tarzda aniqlashtirishi jazoning mutanosibligi 
va yetarliligini, ijtimoiy adolat va qonuniy-
likni taʼminlaydi, shuningdek, sud tizimida 
korrupsiya ehtimolini va jabrlanuvchining 
noroziligini kamaytiradi.

Ikkinchi – sud amaliyotidagi eng katta 
muammo Jinoyat kodeksi maxsus qismidagi 
u yoki bu moddaning sanksiyasini qoʻllashda 
namoyon boʻladi. Masalan, JK 97-moddasi 
(qasddan odam oʻldirish) birinchi qismi 
boʻyicha 10 yildan 15 yilgacha, ikkinchi 
qismi boʻyicha esa 15 yildan 25 yilgacha 
ozodlikdan mahrum etish jazosi tayinlanishi 
mumkin. Yoki bolani chet davlat hududida 
nazoratsiz qoldirganlik (1221-modda) uchun 
bazaviy hisoblash miqdorining ellik barava-
ridan yuz baravarigacha miqdorda jarima 
qoʻllanishi mumkin. Yaʼni ushbu vaziyatda 
jazo choralarining eng kam va eng koʻp miq-
dori oʻrtasidagi oraliq juda katta, masalan, JK 
97-moddasi boʻyicha 5 yildan 10 yilgachani, 
JK 1221-moddasi boʻyicha esa BHMning 50 
baravarini tashkil etmoqda [10]. 

Bu kabi holat JKning barcha moddalarida 
uchraydi. Albatta, bunday yondashuv boshqa 
davlatlar tajribasida ham bor va umuman 
bu ijtimoiy zarurat hisoblanadi [11]. Chunki 
barcha jinoyat ishlarini bitta qolipda koʻrib 
chiqib boʻlmaydi. Jazoning aniq miqdorini 
sud yengillashtiruvchi va ogʻirlashtiruvchi 
holatlarni hisobga olgan holda oʻzining ichki 
ishonchidan kelib chiqib belgilaydi. 

Shu bilan birga, xorijiy davlatlarda, ma-
salan, AQSh, Buyuk Britaniya va boshqa dav-
latlarda sudlar uchun uslubiy qoʻllanmalar 
ishlab chiqilgan boʻlib, unda JK har bir 
moddasiga koʻra JKda belgilangan jazo cho-
ralarini toʻgʻri qoʻllash boʻyicha yoʻriqnoma 
keltirilgan [12]. Yaʼni JK 97-moddasi ikkinchi 
qismi boʻyicha qachon 15 yil, qachon 16 yil, 

qachon 25 yilga ozodlikdan mahrum etish 
qoʻllanishi lozimligi koʻrsatib berilgan. Shu-
ningdek, bu qoʻllanma jinoyat ishlarini koʻrib 
chiqish davomida toʻplangan tajribadan kelib 
chiqib, har yili takomillashtirib boriladi. 
Fikrimizcha, bizda ham shunday qoʻllanma 
tayyorlanib, JK maxsus qismidagi har bir 
moddada nazarda tutilgan jazo choralarining 
eng kam va eng koʻp miqdorlari oraligʻidagi 
jazo choralarini qoʻllash asoslari tushuntirib 
berilsa, sud amaliyoti bir xillashuviga va 
jazoning adolatli tayinlanishiga xizmat qilgan 
boʻlardi.

Uchinchi – umrbod ozodlikdan mahrum 
qilish jazosi davlatning ayrim hollarda 
mahkumni axloqan tuzatish boʻyicha jazo 
maqsadiga erishishning imkoni yoʻqligini 
rasman tan olishi deb hisoblaymiz. Ushbu 
jazo chorasining qoʻllanishi u tayinlangan 
vaqtda qanchalik adolatli boʻlib tuyulmasin, 
baribir shaxsni kelajakka hech bir umidsiz 
butun umrga ozodligidan mahrum qilish 
notoʻgʻri boʻlsa kerak. Shunga koʻra, oʻrta 
istiqbolda umrbod ozodlikdan mahrum qilish 
jazosini shaxs muayyan muddat (masalan, 25 
yil) jazoni oʻtab boʻlganidan soʻng ozodlikni 
cheklash jazosiga almashtirish imkoniyatini 
berish, uzoq istiqbolda esa ushbu jazo cho-
rasini bekor qilish masalasini oʻylab koʻrish 
maqsadga muvo�iq, deb hisoblaymiz.

Toʻrtinchi – mutanosiblik va yetarlilik kabi 
konstitutsiyaviy prinsiplardan kelib chiqib, 
jinoiy jazo miqdorlarini qayta koʻrib chiqish. 
Xususan, JKning oilaga, yoshlarga va axloqqa, 
shaxsning ozodligi, shaʼni va qadr-qimmatiga, 
fuqarolarning konstitutsiyaviy huquq va 
erkinliklariga, iqtisodiyot asoslariga qarshi 
hamda xoʻjalik faoliyati sohasidagi ayrim 
jinoyatlar (Jinoyat kodeksi 104-, 105-, 122-, 
127-, 131-, 165-, 166-, 167-, 168-, 169-, 182-, 
184-, 188-, 189-, 205-, 207-, 209-, 210-, 211-, 
219-, 223-, 227-, 228-, 2291-, 257-, 266-, 270-, 
273-, 276-, 277-moddalarining tegishli qism-
larida nazarda tutilgan jinoyatlar) boʻyicha 
jazolar miqdorini qayta koʻrib chiqish maq-
sadga muvo�iq.

Beshinchi – mutanosiblik va yetarlilik kabi 
konstitutsiyaviy prinsiplardan kelib chiqib, 
ayrim jinoyatlarni dekriminalizatsiya qilish. 
Xususan, yaqin va oʻrta istiqbolda tuhmat (JK 
139-moddasi), haqorat qilish (JK 140-modda-
si), rangli metallar, ularning parcha va rezgi 
chiqitlarini tayyorlash, olish, ulardan foy-
dalanish hamda ularni oʻtkazish qoidalarini 
buzish (JK 1851-moddasining birinchi qismi), 
maʼmuriy nazorat qoidalarini buzish (JK 
226-moddasining birinchi qismi) kabi jino-
yatlarni dekriminalizatsiya qilish maqsadga 
muvo�iq, deb hisoblaymiz.

Davlatning jabrlanganlarga yetkazilgan 
zararning oʻrni qoplanishi uchun shart-sha-
roitlar yaratish toʻgʻrisidagi konstitutsiyaviy 
majburiyatni amalga oshirish boʻyicha 
ikkinchi yoʻnalish doirasida ushbu konstitutsi-
yaviy majburiyat jinoyat qonuni normalarini 
takomillashtirishni ham taqozo etayotganini 
taʼkidlash lozim. Xususan, Jinoyat kodek-
si umumiy qismida shartli hukm qilish 
(72-modda), jazoni oʻtashdan muddatidan 
ilgari shartli ozod qilish (73-modda), jazoni 
yengilrogʻi bilan almashtirish (74-modda) 
kabi yengillashtiruvchi va ragʻbatlantiruvchi 
institutlar mavjud. Fikrimizcha, ushbu insti-
tutlarni qoʻllashning majburiy sharti sifatida 
keltirilgan zararning bartaraf qilinganligini
kiritish zarur. Bu orqali ayblanuvchilarning 
yetkazilgan zararning oʻrnini qoplashga 
boʻlgan qiziqishi ortadi va jabrlanuvchiga 
yetkazilgan zararning oʻrnini qoplash uchun 
shart-sharoit yaratiladi. 

Jinoyat kodeksida taqiqlangan ayrim jino-
yat tarkiblarini yangi tahrirdagi Konstitutsi-
yaga muvo�iqlashtirishga qaratilgan uchinchi 
yoʻnalish doirasida Jinoyat kodeksidagi ayrim 
moddalarni yangi tahrirdagi Konstitutsi-
yaga shaklan va mazmunan moslashtirish 
boʻyicha quyidagilarga eʼtibor qaratish taklif 
etiladi: 

birinchi – Jinoyat kodeksining 148-mod-
dasi (Mehnat qilish huquqini buzish) ikkinchi 
qismida ayolni homiladorligi yoki shaxsni 
yosh bolani parvarish qilayotganini bila turib, 

uni ishga olishdan gʻayriqonuniy ravishda 
bosh tortish yoki ishdan boʻshatish uchun 
javobgarlik nazarda tutilgan. Vaholanki, yangi 
tahrirdagi Konstitutsiyaning 42-moddasida 
nafaqat homiladorligi yoki bolasi borligi sa-
babli ayollarni ishga qabul qilishni rad etish 
yoki ishdan boʻshatish, shuningdek, ularning 
ish haqini kamaytirish ham taqiqlangan. 
Shunday kelib chiqib, ayollarning va yosh 
bolasi borlarning konstitutsiyaviy huquqlari-
ni ishonchli tarzda himoya qilish maqsadida 
Jinoyat kodeksi 148-moddasini qayta koʻrib 
chiqish taklif etiladi;

ikkinchi – Jinoyat kodeksi 1481-moddasida 
(Voyaga yetmagan shaxslarning mehnatidan 
foydalanishga yoʻl qoʻyilmasligi toʻgʻrisidagi 
talablarni buzish) voyaga yetmagan shaxs 
mehnatidan uning sogʻligʻiga, xavfsizligiga 
yoki axloq-odobiga ziyon yetkazishi mumkin 
boʻlgan ishlarda foydalanish uchun jinoiy 
javobgarlik belgilangan (maʼmuriy preyudit-
siyaga ega). Holbuki, yangilangan Konstitut-
siyaning 44-moddasida bolalar mehnatining 
bolaning sogʻligʻiga, xavfsizligiga, axloqiga, 
aqliy va jismoniy rivojlanishiga xavf soluvchi, 
shu jumladan, uning taʼlim olishiga toʻsqinlik 
qiluvchi har qanday shakllari taqiqlangan. 
Shunga koʻra, JK 1481-moddasini ham yangi 
tahrirdagi Konstitutsiyaga moslashtirish 
lozim;

uchinchi – Oʻzbekiston Respublikasining 
2015-yil 20-avgustdagi OʻRQ–391-sonli 
qonuni bilan Jinoyat kodeksi “Tadbirkorlik 
faoliyatiga toʻsqinlik qilish, qonunga xilof 
ravishda aralashish bilan bogʻliq jinoyatlar 
hamda xoʻjalik yurituvchi subyektlarning 
huquqlari va qonuniy manfaatlariga tajovuz 
qiladigan boshqa jinoyatlar”ga oid XIII1 bob 
bilan toʻldirilgan. 

Shu bilan birga, yangilangan Konstitutsi-
yaning 67-moddasida Oʻzbekiston Respub-
likasi hududida tovarlar, xizmatlar, mehnat 

resurslari va moliyaviy mablagʻlarning 
erkin harakatlanishi kafolatlanishi belgi-
langan. Lekin amaliyotda ayrim hollarda 
mansabdor shaxslar tomonidan ushbu kons-
titutsiyaviy norma buzilishi holatlariga yoʻl 
qoʻyilayotgani ham kuzatilmoqda. 

Tadbirkorlik subyektlariga yangilangan 
Konstitutsiya bilan mustahkamlangan ka-
folatlardan foydalanishlari uchun sharoit 
yaratish hamda mansabdor shaxslarning bu 
boradagi masʼuliyatini oshirish maqsadida JK 
XIII1 bobiga ushbu konstitutsiyaviy kafolatni 
buzganlik uchun javobgarlikni belgilash maq-
sadga muvo�iq;

toʻrtinchi – kezi kelganda, ekolog-hu-
quqshunos olimlar [13–15] tomonidan koʻp 
yillardan beri taʼkidlab kelinayotgan ekologi-
ya sohasidagi jinoyatlar tarkiblarini moddiy 
tarkibli emas, formal tarkibli etib belgilash
toʻgʻrisidagi taklifning realizatsiya qilinishi 
ham yangilangan Konstitutsiyaning 49-mod-
dasida belgilangan barqaror rivojlanish 
prinsipiga muvo�iq, atrof-muhitni yaxshilash, 
tiklash va muhofaza qilish, ekologik muvo-
zanatni saqlash boʻyicha davlat majburiya-
tini amalga oshirish yoʻlida muhim qadam 
boʻlardi.

Xulosalar
Yuqoridagilar asosida muxtasar qilib ayt-

ganda, yangilangan Konstitutsiya toʻgʻridan 
toʻgʻri amal qiluvchi oliy yuridik hujjat sifa-
tida juda koʻplab yangi normalarni belgilab 
berdi hamda bu oʻz navbatida barcha huquq 
sohalari va tarmoqlari boʻyicha qonun va 
qonunosti hujjatlarni yangilangan Konsti-
tutsiya asosida qayta koʻrib chiqishni taqozo 
etmoqda. Shu nuqtayi nazardan mazkur ma-
qolada yoritilayotgan jinoyat qonunini tako-
millashtirish boʻyicha ayrim jihatlar sohadagi 
ishlarning bir qismidir. Ushbu yoʻnalish soha 
mutaxassislari tomonidan yanada kengroq 
oʻrganilishi va yoritilishi lozim.

Republic of Uzbekistan Aimed at Further Strengthening the Reliable Protection of Private Property and
Business Entities, and Eliminating Obstacles to Their Rapid Development”]. Available at: https://lex.
uz/docs/-2724496?ONDATE=30.04.2023

